
KABEDJIKAN JANG TIDA KATENTOEAN.









mempoenjai kakaja'an besar, masih merasa belon tjoekoep, ia terpaksa moesti bekerdja keras sampe masoek ka lobang koeboer dengen tida kenal katentreman, dan apa jang ia kedjer ada barang sia-sia jang tida kekel, hingga liwatken kahidoepannja dengen tida dapet kamadjoean satoe apa dalem rohani.

Djadinja djikaloe itoe pakerdja'an dan kapoenja'an jang orang tida merasa poeas ada berhoeboeng dengen pengartian rohani, itoelah ada baek, kerna menganter pada kamadjoean lebih djaoe; kaloe tjoemah oeroesan doenia, ia aken mendjadi satoe palangan boeat dapetken kasampoerna'an batin. (Ajat 1,2).

Bagi saorang jang goenaken antero kapandeannja boeat poeasken kaserakahan pada barang doenia, iapoenja kadjoedjoeran, kabidjaksana'an dan oetjapan jang manis dan merdoe, tjoemah mendjadi satoe kaketjiwa'an, lantaran akibatnja tida baek atawa sia-sia dan berdasar atas kouwkati. (Ajat 3-5).


Dengen bikin gerakan badan, hawa dingin bisa ditolak, dan dengen berdiam, hawa panas bisa disingkirken. Tapi dengen menggoenaken kabedjikan dan katentreman orang bisa taloekin doenia, kerna wateknja manoesia selaloe tida bisa diam, toeroetin nafsoe dan pantjadrija jang membawa njasar. Maka saorang jang bisa tindes nafsoe kainginannja, hingga bisa hidoep dalem katentreman, tida ada satoe manoesia bisa kalahken padanja, kerna ia soedah bersatoe pada jang maha besar, maha kekel dan tida ada bandingannja. (Ajat 6,7).

